
Neni  -1  
Objekti
Objekti i kësaj rregulloreje është përcaktimi i normave themelore të veprimtarisë së Bibliotekës Shkencore të UAMD dhe zhvillimit të saj. Kjo rregullore e shtrin veprimtarinë e saj për të gjitha njësitë organizative të UAMD, pavarësisht nga organizimi i njësive të veçanta.

Kjo rregullore përcakton rregullat bazë për administrimin dhe organizimin e aktiveve (koleksioneve të bibliotekës) që këtë pasuri publike ta shfytëzojmë, ta mirëmbajmë, si pjesë e trashëgimisë kulturore shqiptare. 
Kjo rregullore përcakton procedurat standarde për dokumentimin, përdorimin e fondit të bibliotekës  në sallat e saj në përputhje me legjislacionit e zbatueshëm në RSH.
Rregullorja synon të paraqesë rëndësinë e organizimit të punës administrative si një hallkë e rëndësishme, në miradministrimin në përgjithësi, të fondit të Bibliotekës. 
Veprimtaria e saj realizohet nëpërmjet:
a) Pasurimi i bibliotekës për mbështetjen e proçesit mësimor dhe aktiviteteve të Universitetit.  
b) bën regjistrimin e materialeve bibliotekare dhe i përpunon ato sipas rregullave që bazohen në standarde ndërkombëtare të përpunimit bibliotekar-bibliografik 
c) siguron informacion për përdoruesit nëpërmjet skedareve, listave bibliografike, katalogut online dhe arkives dixhitale.
d) krijimin dhe mirëmbajtjen e katalogut online dhe arkives dixhitale të materialeve  bibliotekare të Bibliotekës Shkencore të UAMD-së.
e) biblioteka pasurohet  nëpërmjet, blerjeve,dhuratave, projekteve dhe shkëmbimit ndërbibliotekar.

f) bën spastrimin e materialeve të vjetruara e që nuk qarkullojnë, nëpërmjet heqjes nga  koleksionet e tyre të këtyre materialeve, në përputhje me rregullat financiare;

g)  vë në shërbim të lexuesve koleksionet e bibliotekës në sallat e leximit ose i huazojnë jashtë saj, bazuar në rregullore; 
h)  kryen marrëdhënie shkëmbimi e huazimi me bibliotekat e tjera të vendit në shërbim të plotësimit të kërkesave të lexuesve; 
Biblioteka është e angazhuar për të siguruar përsosmëri në të gjitha fushat e ofrimit të shërbimit 

Për këtë: 

1. Duhet të sigurojmë një mjedis të sigurtë, të mirëpritur, dhe që ofron shumëllojshmëri të hapësirave të rehatshme, për frymëzimin e të mësuarit, kërkimin dhe kreativitetin 

2. Një staf i dobishëm, i sjellshëm, që krenohet me punën që bën në bibliotekë

 3. Burimet e informacionit të jenë lehtësisht të arritshme, të besueshme, dhe të një cilësie të lartë Strategjia reflekton fokusin tonë në mësimdhënie, angazhimin tonë për zhvillimin e vazhdueshëm të shërbimit, në përmbushjen e nevojave të universitetit

Të edukosh për arritjen e suksesit: 

1. Biblioteka ofron burime dhe shërbime fizike dhe virtuale 

2. Sigurimi i hapësirave të gjera dhe fleksibël të mësimit, për të frymëzuar të mësuarit

 3. Të punuarit me kolegët akademikë për mbështjetjen e bibliotekës 

Investimi në stafin e bibliotekës: 

1. Stafi ynë është burimi më i çmuar në arritjen e përsosmërisë, në drejtimin efikas, inovativ, efektiv, dhe fleksibël 

2. Investimi në trajnimin e vazhdueshëm të stafit, për t’u pajisur me njohuri për sot dhe të ardhmen 

3. Krijimin e një kulture që e shikon ndryshimin si një mundësi

 Ngritja e standardeve dhe aspiratave: 

1. Zhvillimi i hapësirave të bibliotekës në përpërputhje me aspiratat e universitetit

2. Minimizimi i pengesave në hulumtimin e materialeve 

3. Sigurimin efikas të shërbimeve, zhvillimin dhe zgjerimin e shërbimeve ekzistuese 

4. Zhvillimi i kanaleve elektronike me përdoruesit 

5. Maksimizimi i burimeve elektronike 

Vetëshërbim efikas: 

Standardet pretendojnë që bibliotekat: 

1. t’u përmbahen parimeve 

2. të identifikojnë dhe të përzgjedhin treguesit e performancës që janë në harmoni me misionin e institucionit dhe kontribuojnë në efektivitetin institucional

3. të shtohen treguesit e performancës për shërbime të vecanta si, inisiativa e aksesit të hapur

4. aftësimi i përdoruesve në informacion 

5. të bëhen vlerësimet sasiore/cilësore

6. mbledhja e evidencave nga vlerësimet e bëra, për të treguar shkallën e suksesit

7. përdorimi i të dhënave të vlerësimit për përmirësimin e bibliotekave 

Rritja e kapacitetit dhe influencës:

 Biblioteka mban lidhje me organe kombëtare dhe ndërkombëtare, për të ruajtur vetëdijen e saj në zhvillimet kryesore

 1. Përveç hapësirave të mësimit, të vazhdojë të ofrojë hapësira sociale që plotësojnë kërkesat e përdoruesit tanë dhe për të maksimizuar përfitimet për Universitetin 

2. Mbështetje për kërkuesit me anë të ëorkshop-ve, udhëzuezve individualë

 3. Zhvillimi i shërbimeve për një akses të hapur
Neni - 2 
Përkufizime

2.1."Autoritet drejtuese në UAMD” janë organet drejtuese të përcaktuara në ligjin nr. 80/2015, date 22.7.2015, “Për arsimin e lartë dhe kërkimin shkencor në institucionet e arsimit të lartë në Republikën e Shqipërisë”, dhe në Statutin e UAMD-së.
2.2. Bibliotekat” janë institucione kulturore dhe informuese, që realizojnë hyrje të lirë në informacion në cilëndo formë që ai të jetë depozituar. Ato grumbullojnë, ruajnë, përpunojnë dhe vënë në dispozicion të përdoruesve koleksionet e veta që përmbajnë informacion në shërbim të tyre.
2.3. "Lexues ose përdorues" është personi fizik ose juridik, që ka paraqitur një kërkesë me shkrim ose jo për  një shërbim që ofrohet nëpërmjet, fondeve  ose sallave të bibliotekës falas ose sipas tarifave të miratuar nga BUAMD.                          
2.4."Komunikim" është detyrimi ligjor i personelit drejtues dhe të shërbimit të bibilotekës, për të marrë masat e nevojshme, për të vënë në dispozicion dhe për t'u shërbyer 
pedagogëve, studentëve, publikut dhe institucioneve publike ose private, me shërbimet që ofrohen nëpërmjet Bibliotekës Shkencore të Universitetit “ Aleksandër Moisiu”.
 2.5.” Me urdhër të autoriteteve drejtuese në UAMD” kuptohet çdo urdhër me shkrim, që kanë lidhje me funksionimin e bibliotekës  dhe  shërbimeve nëpërmjet sallave;

2.6. “Me salla dhe  fond  librash” do të kuptojmë: sallën multimediale, sallën e leximit me fonde të hapura, dhe fondin e mbyllur  të Bibliotekës Shkencore të UAMD-së.
 2.7.“Bibliotekë ose arkivë dixhitale” është kur koleksionet e bibliotekës  janë  të ruajtura në formë elektronike  dhe kërkohen nëpërmjet kompjuterit në distancë të afërt ose të largët  nëpërmjet rrjetit kompjuterik.

2. 8.” Katalog online”  është një bazë të dhënash elektronike bibliografike që përshkruan librat, dorëshkrimet,videot, kasetat, revistat, etj kërkohen nëpërmjet kompjuterit në distancë të afërt ose të largët nëpërmjet rrjetit kompjuterik.

2.9. “Materiale  audiovizualë dhe elektronike jane : CD, DVD, shiriti magnetik, kaseta, filmi ose diapozitivi, librat dhe revistat elektronike dhe  arkivat digjitale etj.
2.10. “Autor” i një libri ose vepre arti  është personi fizik ose personat fizikë, që krijojnë një vepër, e cila është në formë libri  etj. sipas përcaktimeve të mësipërme.

2.11. ”Shërbime”, do të thotë:  Shërbimet që ofrohen nga Biblioteka Shkencore nëpërmjet sallave të saj.
2.12“Referim Shkencor” është shënimi në fund të faqes ose të vëllimit, që i tregon lexuesit burimin  e një citati.
Neni 3- 
Klasifikimi i bibliotekës së UAMD-së
3.1.Biblioteka Shkencore e Universitetit “Aleksandër Moisiu” është bibliotekë publike shtetërore, dhe sipas misionit të saj klasifikohet në llojin: Bibliotekë Universitare.

3.2. Bibliotekat e universiteteve janë në shërbim të proçesit mësimor, edukativ, të formimit profesional dhe të veprimtarisë shkencore të këtyre institucioneve.
Ato grumbullojnë, përpunojnë, ruajnë dhe vënë në shërbim të përdoruesve materiale bibliotekare në përshtatje me kërkesat arsimore, shkencore dhe kulturore të tyre. 
Sigurojnë shërbim falas për studentët, personelin mësimdhënës e administrativ, si dhe për persona të tjerë në përputhje me rregulloren e bibliotekës.
 Kryen formim dhe kualifikim të posaçëm.
3.3. Biblioteka Shkencore e UAMD-së,  organizohet dhe funksionon nën autoritetin e Rektoratit  të Universitetit.
Neni 4-
Misioni dhe objektivat e UAMD
4.1. Të avancojë vitalitetin intelektual, njohuritë dhe kreativitetin e komunitetit të universitetit,të sfidojë veten për të qenë në qendër të hulumtimeve intelektuale, të nxisë njohuritë dhe përdorimin e koleksioneve dhe shërbimeve, angazhim me të gjithë anëtarët e komunitetit, sigurimi i hapësirave kreative, të përqafojë kulturën e inovacionit dhe eksplorimit 

 4.2. Qëllimet, objektivat dhe parimet e bibliotekës
4.2.1 efektiviteti institucional -  bibliotekat përcaktojnë, matin dhe vlerësojnë efektivitetin institucional dhe përdorin gjetjet për përmirësimin e vazhdueshëm \

4.2.2 vlerat profesionale -  bibliotekat çojnë përpara vlerat profesionale të lirisë intelektuale, vlerat dhe të drejtat e pronësisë intelektuale, ruajtjen e privatësisë së përdoruesit dhe aftësimi i përdoruesve në informacion 
4.2.3 roli edukativ -  bibliotekat janë partnerë në misionin edukativ të institucionit, duke mbështetur dhe zhvilluar aftësimin në informacion, për suksesin akademik, kërkimin shkencor dhe të mësuarit gjatë gjithë jetës 
4.2.4 zbulimi - bibliotekat duhet të zbulojnë informacion në të gjitha formatet për përdoruesit, duke përdorur mjetet dhe teknologjinë e fundit 
4.2.5 koleksionet -  bibliotekat sigurojnë akses në koleksione të mjaftueshëm në cilësi, thellësi, format, diversitet, për mbështetjen e hulumtimit dhe mësimdhënies 
4.2.6 hapësirat - bibliotekat janë intelektuale kur përdoruesit ndërveprojnë në dy mjedise, fizike dhe virtuale, për lehtësimin dhe zgjerimin e njohurive 
4.2.7 menaxhimi/administrimi- bibliotekat angazhohen në planifikimin dhe vlerësimin e vazhdueshëm për përmbushjen e misionit në mënyrë efikase dhe efektive 
4.2.8 personeli- bibliotekat sigurojnë një numër të konsiderueshëm cilësor personeli, për të arritur sukses në mjedis të ndryshueshëm 
4.2.9 marrëdhëniet me jashtë- nëpërmjet strategjive të shumta biblioteka mbron dhe promovon vlerat e saj. 

Neni 5- 
Organizimi i bibliotekës shkencore 
5.1. Organizimi (struktura funksionale) e Bibliotekës UAMD, propozohet nga Rektori dhe miratohet nga Senati Akademik
5.2. Detyrat dhe sfera e veprimtarisë së bibliotekës përcaktohen në këtë rregullore .
5.3. Organizimi i veprimtarive operative në bibliotekë është  përgjegjësi e Drejtorit të Administrimit dhe Shwrbimeve Akademike dhe Pwrgjegjwsit tw Bibliotekës. 
5.4. Emërimi dhe lirimi nga funksioni i drejtuesit të bibliotekës bëhet nga Rektori i UAMD.
Neni 6 – 
Organizimi i veprimtarive funksioneve në bibliotekë
6.1. Sektori  i  Informatikës  dhe i  Teknologjive  të  Reja  në  Shërbim të UAMD
Sektori i Informatikës mundëson integrimin e teknologjisë së informacionit në Bibliotekën Shkencore në bashkëpunim me Drejtoren e Bibliotekës. Ai administron dhe kujdeset për funksionimin e mirë të rrjetit te bibliotekes, të dy sistemeve (sistemin e integruar të bibliotekes me programin “KOHA”  dhe sistemin e dixhitalizimit “Dspace” ( në process instalimi)   si dhe funksionimin të Hardëare dhe Softëarete të gjithë kompjuterave që disponon  biblioteka1 dhe 2.
Në Nëntor 2014 me shfrytëzimin e sistemeve me baze "kod ne burim të  hapur", është lançuar sistemi i Arkives Dixhitale të Bibliotekës Shkencore, duke mundësuar arkivimin dhe ruajtjen në format elektronik të fondit të Bibliotekës, si edhe servirjen e këtij fondi nëpërmjet portalit ëeb. Kliko për të aksesuar:  kataloguonline.uamd.edu.al
Kjo baze të dhënash përmban deri tani 10.000 rekorde. 
Biblioteka instaloi falas një sistem të integruar bibliotekar “KOHA”. Me shfrytëzimin e sistemeve me baze "kod në burim të hapur", është lançuar Katalogu Online, si modul i sistemit të  integruar për menaxhimin e fondit të Bibliotekës  Shkencore. 
Njëkohësisht, biblioteka është pjesë e projektit Cobiss, financuar nga qeveria sllovene. Përfitimet janë përfshirja e bibliotekës tonë në Bibliotekën Virtuale të shqipërisë, trajnimi falas i personelit të bibliotekës për një kohë të pacaktuar. Aktualisht sistemi përmban rreth 1700 rekorde të hedhura.

6.2.Sektori  i  Zhvillimit  të  Koleksioneve:

Koleksionet  e bibliotekës pasurohen nëpërmjet, blerjeve, dhuratave, projekteve dhe shkëmbimit midis bibliotekave.
Politika e pasurimit të BUAMD është drejtuar kryesisht për mbështetjen e procesit mësimor dhe kërkimit shkencor. 80% e literatures i përket 10 viteve të fundit si dhe shtëpive botuese më cilësore botërore. Duke pasur parasysh dhe natyrën e BUAMD, ajo përpiqet të sigurojë botime nga të gjitha fushat e shkencës për mbështetjen e procesit mësimor dhe kërkesave të përdorueseve të saj në rritje.

Mban pasqyrën përmbledhëse të hyrjeve dhe daljeve të literaturës nga fondet e bibliotekës. 

6.3. Sektori i Shërbimit dhe i Informacionit:

Biblioteka Shkencore e UAMD qarkullon rreth 20.000 njësi bibliotekare në vit, ndërkohë që numri i frekuentuesve është rreth 2000 përdorues në sallën e leximit me fonde të hapura dhe të mbyllur. Studentët dhe pedagogët  mund t’i huazojnë materialet ose t’i përdorin në sallat e leximit. Ata mund të orientohen në koleksionet e bibliotekës nëpërmjet katalogut elektronik.

Biblioteka ofron hyrje të lirë në internet në të gjithe ambientet e bibliotekës.Biblioteka ofron koleksionete e saj për studentë, pedagogë, nëpërmjet këtyre shërbimeve në ambientet e bibliotekës
6.4. Shërbimet:

Biblioteka Shkencore e Universitetit  i ofron koleksionet dhe shërbimet e saj nëpërmjet ambjenteve:

Salla me fond të hapur.


Salla është komode dhe është në shërbim të plotë të studenteve, pedagogëve, e studiuesve çdo ditë të javës, nga ora 8:00 - 16:00. Në kompjuterat e saj jane instaluar programe specifike per disiplinat e studimit, ku studentët studiojne bëjnë detyrat e tyre. 
Salla me fond të hapur ofron:

· Literature referenciale
· Periodikun 
· Literaturë print
· Literature prej burimeve elektronike te Bibliotekes;

· Literaturë  prej  burimeve  elektronike  të huaja;

· Akses në  Internet.

Fondi i mbyllur. Fondi i mbyllur ofron:
Literaturë në gjuhë të huaj, revista, gazeta, fjalorë dhe enciklopedi, arshivën akademike, arshivën digjitale
 
6.5. Sektori  i  Mirëmbajtjes  së   Librit  (Restaurim-Libërlidhje):
Përdorimi i gjatë i koleksioneve bën që ato të dëmtohen  nga vetë specifika e bibliotekës, studentet dhe pedagogët  punojnë me koleksionet e bibliotekes  gjatë  gjithë proçesit  mësimor
Puna e sektorit mbështetet në parimet e mëposhtme:
Qëllimi kryesor i punës së sektorit është restaurimi i materialeve bibliotekare, dhe ruajtja e origjinalitetit të tyre,

· Respektimi  i  teknikave të vjetra , çka nënkupton  përdorimin, sa  të  jetë e mundur, të  tyre;

· Proçesi i restaurimit duhet të kthejë sa me më besnikëri  pamjen e dokumentit  origjinal;
· Riparime lidhjesh; 

· Lidhje  e thjeshtë;

· Lidhje fotokopje me spirale;

Punimet që kryhen janë nga më të ndryshmet, që nga riparimet e zakonshme të dokumenteve të shkruara, deri në ribërjen e plotë të veprave të vjetra. Të tilla janë: restaurimi i qosheve, shpinës dhe kapakëve të librit, restaurimi i librave të prekura nga insektet, restaurimi i kapakëve të librave me veshje prej lëkure, restaurimi i librave të riparuara në mënyrë trashanike, restaurimi i i librave me riprodhime arti, riparimi gjithe dokumentacionit të bibliotekës. Në rastet kur lidhjet origjinale janë prej materiali të dobët dhe rrezikohen të dëmtohen edhe thjesht nga qëndrimi në raft, pas restaurimit ato futen dosje ose kuti mbrojtëse të posaçme.
Neni 7
Përdoruesi i bibliotekës
6.6. Çdo përdorues i ri i Bibliotekës Shkencore, duhet të paraqesë:


a) letërnjoftimin;


b) vërtetim nga fakulteti apo institucioni ku punon/ faturën vjetore
             c) një fotografi të tri muajve të fundit
7.2. Punonjësia e bibliotekës plotëson formularin e regjistrimit për të hapur kartelën personale të anëtarësimit;
7.3.Karta e anëtarësimit shërben për të pasqyruar veprimet në tërheqje dhe dorëzim të materialeve të bibliotekës të huazuara;

7.4. Përdoruesi plotëson fletën e regjistrimit të vizitorit dhe çdo material statistikor tjetër që merr në përdorim.
Neni 8- 

Rregulla specifike në sallat e bibliotekës

8.1.Në sallat e Bibliotekës Shkencore, përdoruesit janë të detyruar:
a) të respektojnë qetësinë totale në bibliotekë në çdo kohë;
      b)   të tregojnë kartat e identitetit;

      c)   të mos përdorin telefonat celularë;
      d)  çantat, dosjet etj. duhet të lihet në zonën e caktuar nga biblioteka;
      e)  përdoruesit i ndalohet për të hyrë në  fondin e mbylluar pa pëlqimin e stafit të                bibliotekës;
       f) ndalohet ngrënia dhe pirja në bibliotekë;

       g) vendet në bibliotekë nuk mund të ruhen;

       h) diskutimet në grup të përdoruesve janë të  lejuara vetëm në sallën e posaçme;
      k) asnje pajisje e bibliotekës  nuk lejohet  të zhvendoset  pa lejen nga bibliotekari

      l) kushdo përdorues që ka bërë  shënime, dëmtime të librave  të bibliotekes  apo ndonjë material  tjetër bibliotekar, do të  pritet të paguajë për materiale apo të zëvëndesoj me botimin edicionin më të mirë të saj;

8.2. Përjashtimi i përdoruesit nga përdorimi i bibliotekës:
 
a)  përjashtohet  nga përdorimi i  bibliotekës  çdo  përdorues  që  shpërfill  rregullat dhe rregulloren e Bibliotekes Shkencore;

b)  stafi i bibliotekës ka  të drejtë t’i kërkojë studentëve që të largohen  nga biblioteka  në qoftë se ata sillen në mënyrë të papërshtatshme, ose kanë  shkaktuar shqetësim për përdoruesit e tjerë;
8.3.Procedurat e  huamarrjes
a)  të gjithë përdoruesit duhet të paraqesin/të dorëzojnë kartën e identitetit ose pashaportën biometrike të tyre para se të huazojnë çdo material bibliotekare;
b) të gjitha materialet e huazuara duhet të kthehet në ose para datës së caktuar;
c) studentët nuk janë të lejuar për të huazuar libra në emër të të tjerëve ose transferimin e materialeve të huazuara për studentët e tjerë;
8.4. Përdoruesit e bibliotekes me materiale të prapambetura (debitorë në bibliotekë) nuk do të lejohen të përdorin shërbimet e bibliotekës;
8.5. Koleksionet  e mëposhtme mund të përdoren vetëm brenda bibliotekës

· materialet  referuese ( fjalorë/ enciklopedi…)
·  gazetat

· revistat 

· temat e diplomave dhe doktoraturat
· librat unikale

· cd dhe dvd
· përkthimet

· dorëshkrimet.

 8.6. Dëmtimet dhe humbjet e  materialeve bibliotekare.
a) të gjithë përdoruesit do të jenë përgjegjës për çdo dëm ose humbje të materialeve bibliotekare në zotërim të tyre dhe do të jetë e nevojshme për të plotësuar koston ose  zëvendësimin e tyre;
b) përdoruesit duhet të sigurohen që librat që ata kanë huazuar janë në gjendje të mirë për të shmangur përgjegjësine për dëmtimin, ndërsa bëjnë  kthimin e librave;
c) libri i humbur duhet të raportohet në bibliotekë menjëherë dhe të zëvendësohen ose të paguhen për brenda 30 ditëve;
d) shënimi i librave dhe materialeve të tjera bibliotekare do të konsiderohet si dëm;
e) çdo përdorues që ka bërë shënime, dëmtime të librave të bibliotekes apo ndonjë material tjetër bibliotekar, do të pritet të paguajë për materiale apo të zvëndesoj me botimin edicionin më të mirë të saj;
Neni - 9 
Biblioteka dhe e drejta e autorit

9.1. Specialistja e sallës është e detyruar të zbatojë kërkesat e ligjit  nr. 9380, datë 28.4.2005 “Për të drejtën e autorit dhe të drejtat e tjera të lidhura me të”, i ndyshuar;
9.2. Me kërkesë të përdoruesit (student ose pedagog), për objektet që nuk lejohen të dalin jashtë sallës së bibliotekës, specialistja e sallës mund të fotokopjojë 5 deri 10 %  të njësisë, për përdorim vetjak brenda bibliotekës, pa qëllime fitimi.
Neni -10 
Dizinfektimi i fondit dhe ambjeteve të bibliotekës
Dizinfektimi  i gjithë ambjenteve  të bibliotekës  në mënyre peridike, 1-2 herë në vitë, sipas teknologjive të kohës
Neni - 11 
Mbështetje e procesit mësimor dhe  puna krijuese dhe  kreative të studentëve, pedagogëve etj.
Biblioteka Shkencore nxit punën krijuese dhe shkencore të studentëve, pedagogeve etj


a) organizimit të veprimtarive informuese me anë të mjeteve të komunikimit;
            b) sigurimit të fondeve në përputhje me kurrikulat mësimore;
            c) motivimit të studentëve, pedagogëve, etj. për shfrytëzimin e fondit të bibliotekës.            
Neni - 12 
Spastrimi i koleksioneve
Në Bibliotekën Shkencore spastrimi i koleksioneve do të bëhet sipas legjislacionit të zbatueshëm në fuqi. 
Neni - 13 
Çmimi i librit
13.1. Për librat, kataloget, që nuk kanë çmimin në shpinë, funksionon një komision gjatë gjithë vitit kalendarik.

13.2. Komisioni përgatit një relacion përmbledhës, vjetor,  me propozimet për çmimim për çdo llojë libri të dhuruar,  etj. duke argumentuar  pse propozojnë çmimin përkatës;

13.3. Komisioni, propozimet dhe të gjitha materialet i dorëzon zyrtarisht, pranë bibliotekës i cili vendos për çmimin e librit, etj.
Neni - 14
Dokumentacioni administrues  në bibliotekën shkencore 
Në  kuptim të kësaj  rregulloreje dokumentat  më kryesor janë:

a) Lista e inventarit të sallës, regjistri themeltar, katalogjet, etj. pajisje mobilimi, pajisje profesionale (audio, video, kompjurera,) dhe pajisje teknologjike (aspirim - kondicionimi, ngrohësa, bolierë, pompa, etj);

b) Regjistri i aktiviteteve  në sallë;

c) Rregullore “NDALOHET DUHANI”, Rregullore antizjarri, etj.;
Neni - 15 
Për identifikimin e pasurive  në bibliotekë 
15.1. Për identifikimin e pasurive në bibliotekë, në salla, etj. identifikimi pjesor bëhet nëpërmjet aktiviteteve të mëposhtme:

a) Shqyrtim i dokumentacionit;

b) Survejimet (inspektimet) fizike;

c) Raportime nga auditet e UAMD;

d) Informacione ose intervistat me personelin;
15.2. Identifikimi, sipas  pikës 8.1., të këtij neni, realizohet si rregull i përgjithshëm çdo 1 deri 5 vite kalendarik;

15.3. Identifikimi, (inventarizimi), urdhërohet nga autoriteti drejtues, sipas përcaktimit në Ligjin nr.10296, datë 8.7.2010, “ Për menaxhimin financiar dhe kontrollin” i ndryshuar dhe 
Udhëzimit nr.30, datë 17.12.2011, “ Për menaxhimin e aktiveve në njësitë e sektorit publik”, Ligji Nr. 8576, datë 3.2.2000, “ Për bibliotekat në Republikën e Shqipërisë”, etj., 
Neni  - 16
Masa që duhet të ndërmerren në raport me riskun e humbjeve ose aksidenteve në bibliotekë

16.1.Mbrojtja fizike, kunder vjedhjes, vandalizmit, etj., të pasurive në bibliotekë, sallë bëhet nëpërmjet drynave të sigurisë, rojeve policore private, sistemit të fikeseve të zjarrit, kontrolleve inventare, etj., duke bërë riparimet e menjehershem të dëmeve të konstatuar nga inspektimet periodike, nëpërmjet shërbimeve të rregulla të mirëmbajtjeve, etj.

16.2.Objektet dhe pajisjet, pjesë të sallës, sipas specifikave të tyre,  ruhen dhe mbrohen sipas një skeme teknologjike, me ndriçim sipas kërkesave teknologjike, me ajrim natyral dhe të kondicionuar, duke bërë kujdes në përqindjen e lagështisë së ajrit, etj.
16.3.Ndjekja për mirëmbajtjen e planifikuar të objekteve ose pajisjeve, është përgjegjësi e   Drejtorit dhe personelit të Bibliotekës 
16.4. Gjithë personeli i bibliotekës janë bashkëpërgjegjës për monitorimin, ruajtjen dhe mbrojtjen e pajisjeve, objekteve, etj. kundrejt humbjeve, vjedhjeve, keqpërdorimit dhe përdorimit të paautorizuar të tyre dhe japin llogari për mënyren e funksionimit të bibliotekës tek autoritetet drejtuese  të UAMD, sipas përcaktimeve në Statutin e Universitetit.
16.5. Personeli i bibliotekës të zbatoj rigorozisht parimin e etikës së komunikimit dhe bashkëpunimit me përdoruesit, bashkëpunëtoret, stafin drejtues të UAMD etj. 
Neni - 17
Largimi i personelit të biblotekës

Punonjësit e emëruar  në Bibliotekën Shkencore të UAMD, në rast se largohen ose transferohet nga puna, duhet të bëjë më parë dorëzimin e detyrës,  brënda afatit të përcaktuar nga Rektori i UAMD,  në bashkëpunim me DMBNJ  të UAMD. Kur punonjësi nuk mund të jete i pranishem për shkaqe objektive, dorëzimi bëhet në prani të një komisioni të caktuar nga autoriteti drejtues i UAMD, duke thirrur edhe një anëtar madhor të familjes së tij. Kur punonjësi kundërshton, dorëzimi bëhet vetem në prani të komisionit. 
Neni 18
                                                       Koha e punës në sallat e bibliotekës

18.1. Koha e punës, për personelin e sallës, rregullohet sipas kërkesave të Kodit të Punës, të statutit të UAMD dhe urdhrave specifike me shkrim të autoriteteve drejtuese në UAMD;

18.2. Personeli në shërbim në  Sallë është i detyruar:


a) respektimin e orarit normal të ditës së punës për çdo ditë dhe në rast nevoje edhe jashtë saj. Orari normal i punës është  nga e hëna deri në të premte nga ora 8 -00  deri – 16 – 00 .


b) të lajmërojnë menjëherë drejtuesin e bibliotekes, për sëmundje ose arsye tjetër,  që pamundëson paraqitjen në punë;

18.3. dhënia e lejeve nga puna në raste të paparashikuara për çdo punonjës të sallës, rregullohet sipas, urdhërave specifike verbal të Drejtorit të Bibliotekës, i cili njofton më vonë autoritetet drejtuese të UAMD.
Neni - 19
Detyra të përgjithshme të personelit në sallat e bibliotekës 

19.1. Personeli i sallës, para fillimit të veprimtarisë në sallë ose aktiviteteve, është i detyruar të kontrollojnë fizikisht prezencën e çdo paisje, orendi,  fikeset e zjarrit, etj. që janë në inventarin e sallës;

19.2.Personeli  i sallës dhe çdo punonjës është i detyruar që të respektojnë me përpikmëri rregullat në sferën e sigurimit dhe higjienës së punës si dhe rregullat që kanë të bëjnë në veçanti me mbrojtjen kundër zjarrit (MKZ).

19.3. Personeli i sallës, çdo vit duhet të bëjnë një trajnim për mënyrën e përdorimit të fikeseve të zjarrit, i trajnuar nga autoritetet shtetërore të MKZ;

19.4. Në ambientet në të cilat gjenden serverat, panele shpërndarëse internet,  etj., mund të qëndrojnë vetëm punonjësi i autorizuar për këtë punë. 
Instalimet dhe pajisjet elektrike duhet të vihen në punë nga personeli përkatës, i cili përgjigjet për gjendjen e të gjithë rrjetit teknik;

19.5. Pirja e duhanit është e ndaluar, jo vetëm për punonjësit e sallës por për çdo individ i pranishëm në sallë, jo vetëm gjatë frekuentimit të sallës ose aktivitetit  por në çdo kohë prezentë të individëve në sallë.
Neni - 20
Hyrja e studentëve, pedagogëve në sallat e bibliotekës.

20.1. Orientimi i studentëve, pedagogëve, etj. bëhet me sinjalistikë vizuale të dallueshme; 

20.4. Rregullat e hyrjes dhe daljes së studentëve, pedagogëve, etj. monitorohen nga personeli i bibliotekës.  
20.5. Përdorimi i pajisjeve kompjuterike:

1. Përdoruesi i kompjuterit është përgjegjës per përdorimin etij.

2. Nuk lejohet instalimi i programeve nga vetë përdoruesit

20.6 Fotokopimi kryhet nga  punonjësi për nevojat e proçesit mësimor.                                                             
Neni -21
Kontrolle periodike të detyrueshme në sallë

21.1. Ajrimi i sallës çdo ditë pune  është i detyrueshëm;

21.2. Kontrolli i rrjetit elektrik i sallës pas çdo aktiviteti është i detyrueshëm;

21.3. Fikeset e zjarrit kontrollohen çdo ditë pune nga personeli i sallës.
Neni -22
Njoftimi i veprimtarive që zhvillohen në sallat e bibliotekës

Drejtori i Bibliotekës, njofton për të gjitha veprimtaritë që zhvillohen në sallat e bibliotekës duke i pasqyruar në faqen zyrtare të internetit të Universitetet.
Neni -23
Kundërvajtjet administrative, shpërblimi i dëmit dhe masat disiplinore

23.1. Punonjësit e Bibliotekës , studentët, pedagogët, etj., mbajnë përgjegjësi ligjore për shkeljen e kësaj rregullore. 

Në kuptim të kësaj rregulloreje, kur shkelja nuk përben vepër penale, përbën  kundërvajtje administrative dhe dënohet me masë disiplinore, sipas Statutit të UAMD për punonjësit dhe sipas kontratës individuale të studimit për studentët: 

a). thyerjet e disiplinës në punë, mosruajtjen fizike e teknologjike të objekteve në sallë,  mosinvetarizim sipas përcaktimeve në ligjin nr.10296, datë 8.7.2010, “ Për 
menaxhimin financiar dhe kontrollin” i ndryshuar dhe Udhëzimit të MF me nr.30, datë 217.12.2011, “ Për menaxhimin e aktiveve në njësitë e sektorit publik”, ligjit nr. 8576, datë 3.2.2000, “ Për bibliotekat në Republikën e Shqipërisë”, etj.,                                                                      
 b). moszbatimi i kërkesave të kësaj rregullore për dokumentacionin sipas nenit 14- të kësaj  rregulloreje;
 c). pengimi i punonjësve të autorizuar nga drejtuesit e UAMD për të kryer përgjegjësitë e tyre sipas kësaj rregullore;                                                                                                 

23.2. Shkeljet që kanë të bëjnë me dëmtimin ose humbjen nga pakujdesia e tyre nga personeli i sallës që i kanë në administrim, studentët ose pegagogët, etj, që i marrin në përdorim, shpërblejnë dëmin, në bazë të vlerës në lekë, të vlerësuar nga Komisioni i posaçëm, që ngrihet me urdhër të Rektorit dhe miratohet nga BUAMD, mbështetur në ligjeslacionin e zbatueshëm në fuqi ose kthim të materialit bibliotekar të botimit me të mirë;                                                                                            

23.3. Personat fizike (jo personel i UAMD)  e juridike private, entet publike, etj. për shkeljet që kanë të bëjnë me dëmtimin e objekteve, shpërblejnë dëmin, në bazë të vlerës në lekë, të vlerësuër nga Komisioni i posaçëm, sipas urdhrit të Rektorit dhe miratohet nga Biblioteka ose kthim të materialit bibliotekar të botimit me të mirë;         
23.4. Kundër urdhërit të dënimit me masë disiplinore ose masë shpërblim dëmi, personat që kanë kryer shkeljet mund të bëjnë ankim në Gjykatën Administrative të Shkallës së Parë, brenda 30 ditëve nga data e shpalljes së urdhërit.                               
23.5. Vjedhja, si dhe humbja e objekteve në sallë, kur shkelja përbën vepër penale, dënohet sipas Kodit Penal.
Neni -24
Dispozita të fundit

24.1. Në çdo rast, punonjësit e bibliotekës, studentët, personat fizik ose juridik, etj. në ballafaqim me kërkesat e kësaj rregulloreje, do mbajnë parasysh dispozitat ligjore me detyrimin më të madh në legjislacionin e zbatueshëm në RSH.(ligji për bibliotekat, ligji për të drejtën e autorit, ligji për botimet, etj.);
24.2. Çdo ndryshim në legjislacion që ka lidhje me objektin e kësaj rregulloreje, detyrimisht është i zbatueshëm, pavarësisht nga sa është parashikuar në dispozitat e “Rregullorja e Bibliotekës Shkencore të Universitetit”

24.3. Rregullorja e Bibliotekës Shkencore të UAMD, hyn perfundimisht në fuqi ditën e miratimit nga Senati Akademik i UAMD.
Konceptoi: Venera Alliaj, Drejtore Biblioteke
Miratoi: Kseanela SOTIROFSKI, Rektor
Faqe nga 16 nga 18

